
Prakata

Bismillahirahmanirahim

Assalamualaikum warahmatullahi wabarakatuh

Allhamdullilah, saya mengucapkan setinggi- tinggi syukur ke hadrat Allah  
SWT kerana dengan limpahan rezeki dan limpahan kurnia-NYA buku 
Dian Tadbir Siri 1, berjaya disiapkan dengan jayanya.  Ribuan terima kasih 
diucapkan kepada pihak Universiti Tun Hussein Onn Malaysia (UTHM) 
terutama kepada  Profesor Datuk Ts. Dr. Wahid Razzaly, Naib Canselor 
UTHM kerana telah memberi kepercayaan penuh dalam misi untuk 
menjayakan penulisan buku ini.

Pemimpin yang hebat adalah dalam kalangan pentadbir yang hebat. 
Dimaklumkan buku ini adalah buku sulung cetusan idea dan gabungan 
penulis dalam kalangan pentadbir yang komited, berwibawa serta berjiwa 
besar yang mempunyai idea, pengalaman, cita rasa dan ilusi sehingga 
berjaya menghasilkan  sebuah buku. Tahniah kepada semua.

Penulisan buku oleh pentadbir UTHM ini berjaya menonjolkan pentadbir 
yang serba boleh, bukan saja dari segi keterampilan dan kepelbagaian 
bakat, penguasaan ilmu pengetahuan, keunikan potensi, tetapi juga bijak 
dalam berkongsi informasi, mencernakan idea serta berkebolehan dalam 
bidang penulisan.

Melalui platform ini pegawai-pegawai pentadbir boleh berkongsi 
pengetahuan dan  pengalaman sebenar bersandarkan pengalaman dan 
pelaksanaan kerja serta kemahiran kompetensi di bidang masing-masing. 
Terhasilnya buku ini membuktikan semua pentadbir dari skim yang 
berlainan mempunyai kepakaran yang tersendiri yang dapat dicungkil 
melalui ilham penulisan dengan gaya dan rentak tersendiri. 

Diharap dengan adanya buku ini menjadi platform  kepada semua pegawai 
pentadbir UTHM supaya dapat menerbitkan banyak lagi buku-buku pada 
masa akan datang. Komitmen seterusnya adalah dituntut untuk setiap 
pentadbir bagi mengekalkan dan meneruskan momentum perkongsian 
pengalaman melalui penulisan serta penerbitan yang salah satu dapat 
menjadi satu budaya  organisasi cemerlang.

